
GOUVÈNÈ CUOMO ANONSE MASTERCARD AP AGRANDI SYÈJ SOYAL HUDSON VALLEY A EPI ENSTALE 

YON BIWO WOT TEKNOLOJI NAN VIL NEW YORK 

 

Konpayi a ap Kreye Apeprè 400 Nouvo Dyòb Anplis Anpwaye li yo ki baze nan Purchase 

 

Gouvènè Andrew M. Cuomo jodi a te anonse MasterCard, yon konpayi teknoloji epi yon lidè sektè 

peman ki gen operasyon nan lemonn, ap antreprann yon renovasyon syèj sosyal li a nan Purchase, konte 

Westchester, kap koute plizyè milyon dola, pou li ka pi byen loje mendèv li gen deja epi kreye 270 nouvo 

dyòb nan zòn lan. 

 

Konpayi an ap envesti tou plizyè milyon dola pou kreye yon nouvo laboratwa teknoloji e-komès mobil 

nan Vil New York, ki pral mennen 122 nouvo dyòb nan rechèch ak devlopman ak lojisyèl nan Manhattan.  

 

“Desizyon MasterCard pou l ogmante operasyon li yo nan New York se yon prèv jan gouvenman onivo eta 

a ap travay pou atire envestisman sektè prive epi kreye dyòb,” te deklare Gouvènè Cuomo. “Ak yon pi gwo 

enstalasyon nan Purchase ak yon nouvo laboratwa teknoloji nan Vil New York City, MasterCard ap 

reyafime angajman yo nan Eta New York, kreye apeprè 400 dyòb epi sipòte fanmi atravè tout rejyon an. 

Mwen kontan dèske administrasyon m lan te kapab entèvni pou soutni pwojè agrandisman enpòtan sa.”  

 

MasterCard se yon konpayi teknoloji nan sektè peman mondyal la kap jere yon rezo tretman peman, ki 

konekte kliyan, enstitisyon finansye, komèsan, gouvenman ak biznis nan plis pase 210 peyi ak teritwa. 

Konpayi an fè biznis tout kote sou latè, men li gen syèj sosyal li depi lontan nan Purchase, New York. 

Mastercard te kreye nan lane 1966 epi objektif li se fè aktivite komès chak jou yon mannyè pi fasil, ak 

plis sekirite ak efikasite. 

 

MasterCard ak eta a pral travay tou pou agrandi pwogram Priceless New York MasterCard la pou yo ka 

bay touris ak rezidan New York yon seri esperyans “ki pa gen pri” toupatou nan Empire State la. Inogire 

nan lane 2011, Priceless New York fè pati yon pwogram mondyal ki mete kliyan pi pre sa yo renmen 

grasa aksè li ba yo nan esperyans ak òf byen espesyal nan vil natal yo ak nan monn lan, tankou yon 

tankou aksè esklizif nan konsè, restoran, mize ak evenman spòtif. 

“New York se syèj sosyal MasterCard depi prèske 50 lan,” te deklare Ajay Banga, prezidan ak Direktè 

Egzekitif, MasterCard. “Nou apresye sipò ak patenarya Gouvènè Cuomo ak eta a  pandan n ap ogmante 

kantite anpwaye nou yo ki baze nan Purchase epi pandan n ap ouvri nouvo sant inovasyon nou an  nan 

Vil New York.” 

 

Nan kòmansman ane a, MasterCard te anbake nan de inisyativ enpòtan – yon evalyasyon operasyon li 

yo nan vil New York ak ogmantasyon solisyon dijital e-komès li yo. Konpayi a te evalye opsyon li yo epi 

grasa kredi enpo Excelsior sou baz pèfòmans Empire State Development (ESD) te bay, MasterCard te 

deside antreprann yon gwo renovasyon bilding syèj sosyal li a kap koute plizyè milyon dola epi te lwe 

lokal pou li te ka mete mendèv ki te la deja epi ajoute 270 nouvo dyòb pandan senkan kap vini yo. 

 

Bò kote pa li, ESD te ofri enpo kredi Excelsior sou baz pèfòmans pou ankouraje MasterCard vanse ak 

pwojè li pwopoze a pou enstale yon nouvo biwo devlopman e-komès mobil nan Vil New York pou kreye 

nouvo solisyon peman kap bay kliyan posiblite pou yo fè yon peman kèlkeswa kote yo ye a – ak yon kat 

plastik tradisyonèl, sou yon òdinatè oubyen oswa ak yon smatfon. 

 

Prezidan, Direktè Jeneral ak Manm Komisyon Empire State Development, Kenneth Adams, di konsa, 

“Espansyon Mastercard se yon temwayaj pou efò nou fè anba lidèchip Gouvènè Cuomo pou amelyore 

klima komès la epi pou fè Eta New York vin yon kote konpayi ki gen rekonesans mondyal vle envesti ak 

kreye dyòb. Envestisman plizyè milyon dola MasterCard yo pral pote apeprè 400 dyòb nan Hudson 

Valley ak Vil New York, epi nouvo patenarya maketing nou an pral bay Nouyòkè plis esperyans “ki pa gen 

pri” ankò atravè Empire State la.” 

 

Senatè George Latimer te di konsa, “Se pi bèl prèv Gouvènè Cuomo respekte pwomès li te fè “New York 

Louvri pou Biznis. Mwen kontan pèsonèlman dèske na pral kontinye genyen MasterCard kòm yon 

vwazen kap devlope nan kominote nou an.” 

 

Manm Asanble Steven Otis te di konsa, “Ayibobo pou MasterCard ak Gouvènè Cuomo pou espansyon 

travay dinamik MasterCard isit nan Westchester. Se yon lòt eganp efò tout kote eta a ap fè pou pote 

dyòb ak envestisman nan New York. Gouvènè a ak Lejislati a kontinye fè kwasans ekonomik reprezante 

yon priyorite enpòtan.” 

 

Manm Asanble David Buchwald te di konsa, “Mwen kontan anpil pou wè MasterCard deside ogmante 

operasyon li nan Purchase, sa ki ogmante opòtinite ekonomik ak kreyasyon dyòb isit nan Konte 

Westchester. Angajman MasterCard nan rejyon an afime vizyon anfavè biznis Gouvènè Cuomo genyen 

pou Eta New York, epi se yon gwo pa annavan nan pote kwasans ekonomik nan Westchester.” 

